Imlíne ar na Téarmaí agus Coinníollacha Ginearálta a rialaíonn rannpháirteachas sa
Bhliain Réamhscoile saor in aisce sa Scéim um Chúram agus Oideachas Luath-Óige (ECCE).
1.
Ní mór seirbhísí a fhógairt don FSS mar sheirbhís réamhscoile agus ní mór go mbeidís ag comhlíonadh go sásúil leis na Rialacháin Cúram Leanaí (Seirbhísí Réamhscoile) (Uimh. 2 2006. I rith na tréimhse Eanáir 2010-Lúnasa 2010, measfar go gcomhlíonann seirbhísí atá cláraithe le Bord Oideachais Montessori Éireann (IMEB) an riachtanas seo. 

2. 
Is gnách nach mór go mbeadh leanaí rannpháirteacha idir 3 bliana agus 3 mhí agus 4 bliana agus 6 mhí ar an 1 Meán Fómhair gach bliain. Ceadófar eisceachtaí áit a bhfuil measúnacht déanta ar an FSS ar leanaí a thugann le fios go bhfuil riachtanais speisialta acu a chuirfidh moill lena n-iontráil ar scoil nó áit a bhfuil sé cuí glacadh le leanaí níos sine mar gheall ar bheartas na scoile áitiúla maidir le clárú. 

3.
Ní mór go mbeadh ochtar leanaí ar a laghad cláraithe ag na seirbhísí ina mbliain réamhscoile.  Faoi réir na ceanglais chonartha go léir eile a chomhlíonadh, déanfar eisceachtaí a mheas sna cásanna seo a leanas:

· go bhfuil ochtar leanaí ar a laghad cláraithe ag na seirbhísí ach nach bhfuil ach triúir nó níos mó acu ina mbliain réamhscoile agus cúis mhaith leis sin agus go mbeidh an chuid eile incháilithe dá mbliain réamhscoile an bhliain dar gcionn, agus

· áit ar chúis mhaith, a bhfuil cúigear leanaí ar a laghad cláraithe ina mbliain réamhscoile ag seirbhísí beaga a mheastar gur suíomhanna oiriúnacha iad chun an bhliain réamhscoile a sheachadadh. 

4.
Ní mór go mbeadh seirbhísí ag trádáil mar thrádálaí aonair, comhpháirtíocht, cuideachta dliteanais teoranta nó Bord Bainistíochta Scoile agus ní mór go léireoidís géilliúntas cánach trí Dheimhniú Imréiteach Cánach suas le dáta a sholáthar.

5.
Ní mór go n-aontódh seirbhísí clár oideachasúil oiriúnach a sholáthar do leanaí ina mbliain réamhscoile, a chloíonn le prionsabail Síolta, an creat náisiúnta um chúram agus oideachas luathbhlianta.  Tacófar le seirbhísí chun an riachtanas sin a chomhlíonadh trí chúnamh Comhordaitheoirí Síolta, atá á gcistiú don chuspóir sin, agus ag a  gCoiste Cúram Leanaí áitiúil.  Ní mór go n-aontódh seirbhísí glacadh le cuairteanna cuiditheacha agus comhairle ó Chomhordaitheoirí Síolta agus baill foirne an CCL áitiúil. 

6.
Ní mór go ndéanfaí bliain réamhscoile atá ag freastal ar idir 16 agus 20 leanbh, de réir mar a oireann don suíomh, a sheachadadh ag Ceannaire bliana réamhscoile agus cabhair aige/aici ó oibrí cúram leanaí.  Áit a bhfreastalaíonn bliain réamhscoile ar idir 8 agus 10 leanbh ar a mhó, de réir mar atá cuí, ní mór go ndéanfaí í a sheachadadh ag Ceannaire bliana Réamhscoile.  Ní mór go mbeadh deimhniú um dámhachtain mhór i gcúram leanaí/oideachas luath-óige ag leibhéal 5 ar a laghad ar Chreatoibre Náisiúnta na gCáilíochtaí (NFQ) nó ag cáilíocht choibhéiseach aitheanta i réimse an chúram leanaí/an oideachais luath-óige ag Ceannairí na bliana réamhscoile.  I rith na chéad 2 bhliain iomlán den scéim, measfar go bhfuil an riachtanas cáilíochta comhlíonta áit a bhféadann duine cruthú go bhfuil deimhniú bainte amach aige/aici um dhámhachtain in ECCE a chuimsíonn ábhar mór maidir le hoideachas luath-óige/luathfhoghlaim agus forbairt leanaí agus go bhfuil dhá bhliain de thaithí ar a laghad aige/aici ar obair i bpost freagrach le leanaí sa raon aoise 0-6, comhlíonfaidh sé/sí an riachtanas. 

7.
Íocfar seirbhísí i bhfoirm deontas caipitíochta um leanaí incháilithe atá cláraithe lena seirbhís agus atá ag freastal uirthi, ag tús gach téarma nó ráithe, de réir mar a bhaineann.  Féadann siad páirt a ghlacadh sa scéim ar bhunús roinnt roghanna.

Ceanglófar ar sheirbhís sheisiúnach réamhscoile  seirbhís réamhscoile a sholáthar ar feadh 3 uair an chloig in aghaidh an lae, cúig lá sa tseachtain ar feadh 38 seachtaine  (183 lá) in aghaidh na bliana, de chomaoin ar tháille chaipitíochta de €64.50 in aghaidh na seachtaine. (I rith Eanáir/Meitheamh 2010, beidh an táille chaipitíochta iníochta i dtaobh 23 seachtaine). Áit nach bhfuil seirbhís sheisiúnach in ann oibriú thar 5 lá, smaoineofar ar cheadú di a bheith rannpháirteach sa scéim ar bhunús an bhliain réamhscoile a sholáthar ar feadh 3 uair an chloig agus 30 nóiméad in aghaidh an lae ar feadh 4 lá sa tseachtain.  I gcásanna den sórt sin, ceanglófar ar an tseirbhís an bhliain réamhscoile a sholáthar thar 41 seachtain (157 lá) agus ba cheart a thuiscint go mbaineann tagairtí do sheirbhísí 38 seachtaine leis na seirbhísí sin.  

Ceanglófar ar sheirbhís cúram lae lánaimseartha nó pháirtaimseartha seirbhís réamhscoile a sholáthar ar feadh 2 uair an chloig agus 15 nóiméad in aghaidh an lae, cúig lá sa tseachtain ar feadh 50 seachtain (241 lá) in aghaidh na bliana, de chomaoin ar tháille chaipitíochta de €48.50 in aghaidh na seachtaine.  (I rith Eanáir/Lúnasa 2010, beidh an táille chaipitíochta iníoctha i dtaobh 35 seachtaine)

D’fhéadfadh go mbeadh socruithe don soláthar réamhscoile éagsúil mar seo a leanas.  D’fhéadfadh go roghnódh seirbhís lánaimseartha nó páirtaimseartha seirbhís sheisiúnach a sholáthar thar 38 seachtain sa bhliain (nó 2 sheirbhís sheisiúnach gach lá) agus d’fhéadfadh go roghnódh seirbhís sheisiúnach 2 uair an chloig agus 15 nóiméad in aghaidh an lae a sholáthar thar 50 seachtain.  Áit a bhfuil sé beartaithe ag seirbhís páirt a ghlacadh i scéim trí seirbhís 38 seachtaine agus seirbhís 50 seachtaine a sholáthar, ba cheart foirm iarratais ar leithligh a chomhlánú i ngach cás. 

8.
I ngach cás, ní mór go gcuirfeadh seirbhísí rannpháirteacha an soláthar ábhartha réamhscoile ar fáil saor in aisce do thuismitheoirí de chomaoin ar an deontas caipitíochta ábhartha agus ba cheart do dtabharfaí rochtain ar an tseirbhís do thuismitheoirí áit nach bhfreastalaíonn a leanbh ach ar an gné réamhscoile den tseirbhís.  Féadann seirbhísí táillí a ghearradh ar thuismitheoirí, áfach, as breisiúcháin roghnacha mar seo a leanas:

· uaireanta sa bhreis ar an riachtanas bliana réamhscoile saor in aisce.  I gcás seirbhíse lánaimseartha nó páirtaimseartha, cuirfidh an tseirbhís uaireanta ar fáil sa bhreis ar an soláthar réamhscoile agus gearrfaidh siad táille astu.  I gcás seirbhíse seisiúnaí, d’fhéadfaí 30 nóiméad breise a sholáthar in aghaidh an lae mar bhreisiúchán roghnach ar féidir táille a ghearradh as.  Féadann seirbhís pháirtaimseartha laistigh den mhúnla 38 seachtaine suas go 2 uair an chloig in aghaidh an lae a thairiscint mar bhreisiúchán roghnach ar féidir táille a ghearradh as;

· freisin is féidir seirbhísí roghnacha breise a sholáthar i bhfoirm gníomhaíochtaí nó seirbhísí éagsúla aonuaire nó leanúnacha mar thurais, cóisirí lá breithe, acmhainní sonracha teagaisc mar rince nó ceol, agus bia.

Nóta:  Ní mór go gcinnteodh seirbhísí go gcuirtear in iúl do thuismitheoirí nach bhfuil sé éigeantach go n-aontóidís le huaireanta breise nó aon táille roghnach agus nach gá dóibh aontú mar choinníoll do chlárú tosaigh nó leantach agus go gcuirtear gníomhaíochtaí oiriúnacha atá bunaithe ar chlár ar fáil do leanaí nach bhfuil rannpháirteach i ngníomhaíocht roghnach áit a mbíonn sé sin ar siúl le linn na tréimhse riachtanaí de sholáthar réamhscoile.  Is féidir éarlaisí áirithinte a iarraidh ó thuismitheoirí áit nach ionann í agus dhá uair chomh mór leis an táille chaipitíochta sheachtainiúil a bhaineann leis an seirbhís agus ar choinníoll go n-aisíoctar í do thuismitheoirí faoi dheireadh Eanáir 2010.
9.
Ní mór go gcomhlíonfadh gach áit a sholáthraíonn an tseirbhís faoin scéim na riachtanais maidir le fad in aghaidh lae, laethanta in aghaidh na seachtaine agus seachtainí in aghaidh na bliana.  Níl sé éigeantach go bhfreastalódh leanaí gach lá, ba cheart, áfach, go dtabharfadh seirbhísí tosaíocht d’áiteanna do leanaí áit a dtugann tuismitheoirí le fios go bhfuil sé ar intinn acu an áit a úsáid ar feadh 4 lae in aghaidh na seachtaine ar a laghad.  Níor cheart go gcláródh seirbhísí leanaí faoin scéim ar bhunús áit a sholáthar i bpáirt (i.e. áit a roinneann níos mó ná 1 leanbh amháin aon áit amháin agus go bhfreastalaíonn ceachtar acu ar feadh roinnt laethanta in aghaidh na seachtaine), áit a bhfuil leanaí cláraithe ag seirbhís in áiteanna páirteacha, áfach, (i.e. áit a roinneann níos mó ná 1 leanbh amháin aon áit amháin agus go bhfreastalaíonn ceachtar acu ar feadh roinnt laethanta in aghaidh na seachtaine), d’fhéadfadh go nglacfaí leis faoin scéim ar bhunús deontas caipitíochta pro-rata (i.e. déanfar an deontas a ríomh trí bhreathnú ar an líon iomlán leanaí atá ag freastal in aghaidh an lae in áit an líon iomlán leanaí atá ag freastal in aghaidh na seachtaine).    I gcás go dtiocfadh acmhainn bhreise chun cinn sa tseirbhís le linn na tréimhse sin m.sh. áit a n-imíonn leanbh chun áit iomlán bliana réamhscoile a thógáil i seirbhís eile, ní mór an acmhainn bhreise a chur ar fáil do leanbh nó leanaí eile atá ag freastal ar an tseirbhís cheana féin.

10.
Ní mór iarratais a chomhlánú agus a fhilleadh ar Choiste Cathrach nó Contae áitiúil na seirbhísí faoin 10 Iúil 2009 ar a dhéanaí de.  Ceanglófar ar sheirbhísí gach ceanglas conartha a chomhlíonadh agus conradh a bheith ar bun acu leis an OALGÓ faoin 25 Meán Fómhair 2009.  Áireofar le ceanglais chonartha ceanglais a rialaíonn coimeád taifead, cuntais agus nósanna imeachta iniúchta. Ceanglófar ar na soláthraí ceadaithe go léir Polasaí Táillí a chur isteach chuig an CCC ag céim an chonartha chun a léiriú, i gcásanna nuair a fhreastalaíonn leanaí níos mó ná na huaireanta íosmhéide, go n-úsáidfear an táille chaipitíochta in iomlán chun an táille a bhaineann le huaireanta breise a laghdú. In Eanáir 2010, ceanglófar ar sheirbhísí tuairisceán leictreonach a dhéanamh don OALGÓ ag tabhairt sonraí ar leanaí cáilithe atá cláraithe agus a bhfuil an deontas caipitíochta á éileamh ar a son.
